
sþ. 300. Tillaga til þingsályktunar [126. mál]
um leit að rækjumiðum fyrir Austurlandi.

F'lm.: Eysteinn Jónsson, Halldór Ásgrímsson, Einar Sigurðsson,
Ásmundur Sigurðsson, Páll Þorsteinsson.

Alþingi ályktar að skora á rikisstjórnina að hlutast til um, að á komandi sumri
fari fram leit að rækjumiðum fyrir Austurlandi.

Greinargerð.
Á síðastliðnu sumri kastaði norska hafrannsóknarskipið Johan Hjort, að beiðni

Austfirðinga, rækjuvörpu i tilraunaskyni út af Austurlandi og fékk þar strax rækju.
Var aflinn talinn mikill eftir ástæðum og rækjan góð.

Áhugamenn eystra og fiskifræðingar hafa áhuga á því, að gerð verði rækileg
leit að rækju eystra.

Hér er um stórmál að ræða. Rækjuveiðar á djúpmiðum eru stundaðar við Noreg
með góðum árangri. T. d. má nefna, samkvæmt upplýsingum, sem flm. hafa borizt,
að árið 1954hófust rækjuveiðar á djúpmiðum við Rogaland að ráði og hafa aukizt
svo stórkostlega, að árið 1958 tóku 200 skip þátt í þeim veiðum.

Þat' gæti orðið mikil lyftistöng atvinnulífi á Austurlandi, ef góð rækjumið
reyndust þar eystra. Það sýnir dæmið frá Noregi og raunar reynslan hér á landi,
þar sem rækjuveiðar hafa verið stundaðar.

Er það skoðun flm., að brýna nauðsyn beri til, að nú i sumar fari fram ýtarleg
leit að rækjumiðum fyrir Ausurlandi.


